
42.  “Струшка музичка есен“  
(1975 - 2017) 

 
МУЗИКАТА И ПОЕДИНЕЦОТ 

 
8 -10 септември 2017 
Хотел „Дрим“, Струга 

Република Македонија 

 

Почитувани,  

Поаѓајки од постулатот дека индивидуата го поттикнува развојот на 

општеството оваа година се насочуваме кон поединците кои го насочиле или 

измениле текот на развојот на музичката уметност и тоа од повеќе аспекти преку 

нивните продукти, процеси, дела. Повикавме автори чии трудови ќе се осврнат на 

делувањето на индивидуите кои извршиле одредени влијанија врз различните 

аспекти кои ја допираат музичката уметност, при тоа не ограничувајќи се само на 

прогресивните и позитивните креации, туку и на негативните влијанија. 

 Од тој аспект би сакале да ги истражиме индивидуите кои покренале 

одредени процеси кои резултирале со нови или ретроградни дејствиа во: 

 - Музичкото образование 

- Музичка теорија и педагогија 

- Развојот на композиторската мисла 

- Творештво 

- Интерпретација 

- Популаризација на музичката уметност 

- Музичка критика 

- Културна политика и музика 

- Развој/стагнација и популаризација на музичките жанри  

- Континуитет /дисконтинуитет на музичките практики 

- Зачувување / уништување на музичкото културно наследство 

- Етномузикологија/Антропологија 

- Етноорганологија 

-Етнокореологија 

- Медиевистика 

- Медиумите и музиката. 

Како и секоја година, во рамки на конференцијата ќе ги одбележиме  

јубилеите на македонските творци и тоа: 80 години од раѓањето на композиторите 

Благој Цанев, Сотир Голабовски, музичкиот писател Јелица Тодорчевска, 90 

години од раѓањето и 10 години од смртта на композиторот и музиколог 

Драгослав Ортаков, 7о годишнината од раѓањето на композиторот Илија Пејовски 

и 60 години од раѓањето на музикологот Марко Коловски. 

 

Со почит,  

Сојуз на композиторите на Македонија 

 

Селектори на СМЕ 2017,  

д-р Мирјана Павловска Шулајковска 

м-р Елени Новаковска  

Претседател на СОКОМ, 

вон.проф. м-р Сони Петровски 

П Р О Г Р А М А 

 

 
Петок, 8 септември  2017 

 
15.00 – 19.00 - Регистрација на учесниците  
 
19.00     - Хотел “Дрим“ –  Промоции: 
 
Зборник на трудови од јубилејното издание на Струшка музичка есен 
„40 години Струшка музичка есен : меморија и перспективи“ 
 
Промотор: м-р Ивона Опетческа Татарчевска 
 
 
Зборник на трудови од СМЕ 2016 „Традицијата како инспирација“ 
 
Промотор: м-р Елени Новаковска 
 
Андон Шахпаски – „Краток воскресник“, со воведен текст и 
транскрипција на европска нотација од Мирјана Павловска – 
Шулајковска 
 
Промотор: д-р Јане Коџабашија  
 
20.30                 - Вечера          
 
 

 
 

Сабота, 9 септември 2017 

 

 

09.00 – 11.45 Прва претпладневна сесија  
Тема                  Одбележување на јубилеи и годишнини на македонски  

автори кои оставиле  траен белег во македонското 
музичко творештво 

 

 

Претседавач: д-р Јане Коџабашија 

1. м-р Викица Костоска- Пенева: „65 години од создавањето на 
Свитата за пијано „Овчеполска“ од композиторот Благој 
Цанев“  
 

2. д-р Стефанија Лешкова Зеленковска: „Портрет на Сотир 
Голабовски (1937-2014)“ 

3. м-р Весна Малјановска: „Творештвото на композиторот Сотир 
Голабовски на програмите на МТВ“ 
 

4. д-р Мирјана Павловска Шулајковска: „Јелица Тодорчевска – 
музиколог и прв музички библиотекар во Македонија“ 
 
 

5. д-р Александар Трајковски: „Музиката на Илија Пејовски за 
филмовите „Оловна бригада“ и „Јазол“ 
 

6. м-р Јана Коловска Бојовиќ: „На браникот на афирмацијата на 
современата македонска музичка култура: Марко Коловски 
и неговиот музиколошки опус “ 
 

7. Ива Дамјановски: „Елеорп 76“: Musica Nova Macedonica. 
Електроакустичната музика во Македонија, нејзиниот 
развој и карактеристика“ 

 

 

11.45 – 12:00 Пауза за кафе  
 

 
12.00 – 13.00 Втора претпладневна сесија 
Тема                        Педагогија 
 

 

Претседавач: д-р Александар Трајковски 

 

1. д-р Владимир Талевски: „Едукативната поставеност по музичко 
во градинките и во почетните одделенија“  
 

2. д-р Емилија Ристевска Стефановска: „Наставните содржини и 
предметот музичка уметност - поттик за развивање 
национални чувства кај младите“ 

 
 

13.00 – 16:00   Ручек  
 

16.00 – 17:30  Прва попладневна сесија 

Тема                         Медиевистика 

 

 

Претседавач:  д-р  Илија Велев 

 

1. проф. д-р Илија Велев: „Химнографското книжевно-музичко 
творештво за светите Кирил и Методиј“ 

2.  д-р Јане Коџабашија: „Аралампие Шахпаски - последниот 
Смојмирски псалт“ 
 

3.  д-р Мирјана Павловска Шулајковска: Камерниот хор 
„Херувими“ и неговата дејност во реафирмацијата на 
македонското црковно – музичко творештво од 
византиската традиција“ 

 
4. м-р Игор Гулевски: „Влашките псалти во Битола од XIX и XX 

век“ 

 

17.30 – 18:00 Пауза за кафе 
 

 

 
18.00 – 20.00  Втора попладневна сесија 
Тема                         Музика,  културна политика, медиуми, популарни  
   жанри 
  
 

Претседавач: д-р Јулијана Жабева - Папазова 
 

1. Ventsislav Dimov, PhD: „Music, Media and Politics (on the  radio-
music in Bulgaria since the recent past) 

 
2. м-р Елени Новаковска : „Џезот, културната политика и 

медиумите во Македонија (1945 - 1970)“ 
 
3. д-р Соња Здравкова Џепароска: „Културна политика, проекција 

или конструкција?“ 
 
4. д-р Јулијана Папазова: „Музиката на Мишел Гуревич како 

интеракција меѓу истокот и западот“ 
 
5. m-r Gergana Raizhekova: „ Reconstruction of the alternative rock 

scene in Bulgaria from nowhere: the unfinished triangle - the 
groups, the audience and the two managers“ 

 

21:.00                        Вечера 

Недела, 10 септември 2017 
 

 
09:о0 – 11.00 Прва претпладневна сесија 
Тема                   Етномузикологија 

 

 

Претседавач: д-р  Лозанка Пејчева 
 

1. Lozanka Peycheva DrSc: „Musical dynamics between folklore and 
popular: by examples from Bulgaria and Macedonia“ 

2. м-р Горанчо Ангелов: „Интервалите секунда и кварта во 
вокалната музика во Р. Македонија“  

3. м-р Александра Кузман:  „Манињата на старите мајстори на 
чалгијата во споредба со некои современи маниња“ 

4. м-р Филип Петковски: „Придонесот на Трајко Попов и 
фолклорната група од с.Раштак во развитокот на 
македонската традиционална игра и етнокореологијата 
како наука“ 

5. м-р Беким Рамадани, „Лоренц Антони, незгаслив пламен на 
албанската етномузиколошка традиција“ 

 

11:00 – 12.00 Завршна дискусија 

 

12.30- 14.00     Ручек 
 
  

Заминување на учесниците 

А П С Т Р А К Т И 

 
м-р Викица Костоска-Пенева, ДМБУЦ „Илија Николовски – Луј“ Скопје 
 
„65 години од создавањето на Свитата за пијано „Овчеполска“ од 
композиторот Благој Цанев“  
 
 Свитата за пијано „Овчеполска“ од композиторот Благој Цанев е едно од 
најизведуваните дела за соло – пијано од македонските композитори, како од 
професионалните пијанисти, така и од генерации ученици од музичките 
училишта од Македонија и од странство. Јасната структура на формата, 
прецизната и чиста пијанистичка артикулација и особено впечатливите и 
автентични мелодии, ја прават оваа композиција податлива за изедувачите од 
сите возрасти и допадлива за широко слушателство. Ова дело е создадено во 1952 
година, кога композиторот Благој Цанев имал само 15 години и бил на почетокот 
на своето музичко образование. Овој податок, во корелација со моето 
долгогодишно педагошко искуство и личниот афинитет токму кон оваа 
композиција, беше доволен импулс да предизвика желба и потреба да направам 
подетално истражување и да ја создадам темата. Во 2017 година изминуваат 65 
години непрекинат живот на „Овчеполската Свита“ кој се одвива на концертните 
подиуми, на натпреварите и на часовите по пијано со подеднаков интензитет. 
 Во трудот, ќе се осврнеме на неколку аспекти на делото: музиколошка 
анализа, местото во творештвото на авторот Благој Цанев и интеракцијата со 
другите дела, изведбите од професионални пијаниси и она што е посебно важно, 
позитивните педагошки аспекти во едукацијата на учениците по пијано. Низ 
податоците собрани од истражувањето ќе укажеме на многуте фактори кои 
придонеле композицијата „Овчеполска свита“ да не ја изгуби својата популарност 
сите години. 
 
 
 
д-р Стефанија Лешкова-Зеленковска, Музичка академија Универзитет 
„Гоце Делчев“ - Штип 

„Портрет на Сотир Голабовски (1937-2014)“ 

 Во градењето на историјата на македонската музика името на Сотир 
 Голабовски ќе остане трајно забележано по неговата повеќекратна улога како 
музиколог, палеолог, композитор и педагог. Со својата богата истражувачка 
дејност тој се издвојува како еден од основоположниците на македонската 
музикологија во областа на македонската духовна традиција. Всушност, со 
длабока  научна мисла и голема посветеност Голабовски ги проучува сочуваните 
музички ракописи и архаични примери особено од средновековното 
традиционално црковно пеење, кои ги дешифрира и прилагодува за изведба со 
хорски состави. На тој начин создава достоинствен споменик на вековната 
црковна-музичка традиција во Македонија. Како композитор, неговото творештво 
го сочинуваат повеќе од 65 копозиции од сите музички жанрови, во кои генерално 

доминира спојот на елементите на македонскиот музички фоклор со европските 
композициски техники на 20-тиот век. Треба да се истакне и посебениот придонес 
на Сотир Голабовски во македонската музичка култура и како основоположник и 
дологогодишен раководител на фестивалот “Струшка Музичка есен”. Оваа 
манифестација одигра посебно важна улога како во афирмацијата на македонско 
творештво и изведувачка уметност, така и во стимулирањето на појавата на голем 
број музиколошки и етномузиколошки трудови. 
 
 
 
м-р Весна Малјановска, МРТВ, Скопје 
 
„Творештвото на композиторот Сотир Голабовски на програмите 
на МТВ“ 
 
 Текстот ,,Творештвото на композиторот Сотир Голабовски на програмите на 
МТВ“ ќе се направи анализа на снимените дела на проф.д-р Голабовски кои низ 
годините се евидентирале во програмите на МТВ.Ќе бидат претставени дела кои 
земале учество на фестивалската програма, студиски емисии,потоа снименото 
камерно,хорско творештво и сл.Низ интервјуата ќе може да се донесат заклучоци 
за почетоците на некои манифестации кои постојат на македонската музичка 
сцена повеќе од 40 години, како и размислувањата на композиторите за одредени 
состојби,настани и сл. 
 
 
 
д-р Мирјана Павловска Шулајковска, ДМБУЦ „Илија Николовски – 
Луј“, Скопје 
 
„Јелица Тодорчевска – музиколог и прв музички библиотекар во 
Македонија“ 
 
 Осврнувајќи се кон 80 годишнината од раѓањето, во овој труд ќе биде 
представена обемната музиколошка дејност на Јелица Тодорчевска и улогата на 
прв музички библиотекар во Македонија.  
 Нејзиното досегашно  делување остварува значајна улога во градењето и 
развојот на македонската музикологија и музичка култура. 
 Богатата истражувачка дејност, музиколошките студии, прилози и текстови 
во корпоративни изданија, зборници, енциклопедии, рецензии и соработки со 
повеќе институции како Македонската филхармонија, Музичката младина на 
Македонија, Радио Скопје и Македонската радио и телевизија, го сочинуваат 
респектабилниот творечки опус на Јелица Тодорчевска, кој брои повеќе од 600 
наслови. 

д-р Александар Трајковски, Универзитет за аудиовизуелни уметности 
ЕФТА, Скопје 
 
„Музиката на Илија Пејовски за филмовите „Оловна бригада“ и 
„Јазол“ 

 
Имајќи ги предвид мошне значајните креации кои композиторот Илија 

Пејовски ги има направено на полето на македонската кинематографија, овој труд 
ќе се занимава токму со нив - поконкретно, со музиката за двата последни играни 
филма на режисерот Кирил Ценевски, „Оловна бригада“ и „Јазол“, реализирани 
во почетокот на 80-тите години од минатиот век. 

Анализата на музиката за овие филмови ќе биде поставена на повеќе пункта 
(содржина, инструментација, функција, стилистика и тн.), но исто така, ќе биде 
поткрепена и со автентични искази на Пејовски кои се однесуваат на 
настанувањето на конекцијата помеѓу него и режисерот Ценевски, на 
спецификите на взаемната соработка, на осмислувањето на музичкиот концепт, на 
создавањето на музиката, на прашањето за инспирација при творењето, како и на 
неговите размисли за степенот на важност на музиката во рамките на еден филм. 
Со тоа, овој труд цели кон формирање на јасна слика за начинот и формата со кои 
музиката е употребена во овие две филмски дела, но и за пристапот на Пејовски 
при создавањето на музика за филм, воопшто.   
 
 
 
м-р Јана Коловска Бојовиќ, НУ НУБ „Св. Климент Охридски“- Скопје 
 
„На браникот на афирмацијата на современата македонска 
музичка култура: Марко Коловски и неговиот музиколошки опус “ 
 
 Оваа година одбележуваме 60 години од раѓањето на еден од најактивните, 
најплодните и највлијателните музиколози во Република Македонија – Марко 
Коловски. Со својата широка едукација, љубопитност и творечки немир, со својата 
научна акрибија со која приоѓаше на секој сегмент од македонската музичка 
култура и низ неа оствари фасцинантен опус на творечки дострели (есеи, статии, 
книги, критики, сценарија, портрети, циклуси емисии итн.), Коловски успеа да се 
вивне во врвот на оние што се занимавале и сѐ уште се занимаваат со 
исклучително важна културна и научна дисциплина - музикологијата. Во 
изминативе речиси четири децении од неговата творечка активност тој стана не 
само столб на македонската музикологија и музичка култура, туку во многу нешта 
и посебен авторитет и своевиден „еталон“ за проценка на дострелите на другите 
чинители и појави во македонската култура. Со својата богата музиколошка 
дејност, Коловски директно влијае врз развојот на македонската култура и 
уметност, за што е награден со повеќе стручни признанија и награди. 

Ива Дамјановски, Студент на Факултетот за музичка уметност при 
УКИМ ФМУ- Скопје, III година на катедрата за Пијано 

„Елеорп 76“: Musica Nova Macedonica. Електроакустичната музика 
во Македонија, нејзиниот развој и карактеристика“ 

 Како едно од најзначајните дела во неговиот опус, експерименталната 
електроакустична етида „Елеорп 76“ на Драгослав Ортаков (во коавторство со Пол 
Пињон), претставува вистински пионер на македонската електронска музика. 
Самиот феномен на електронската како и акузматичната музика, едни од децата 
на прогресивната уметничка мисла на модерната, но и пост-модерната, која 
неуморната потрага по нов звук и нов израз ја води кон синтетичкиот звук на 
технолошката револуција на 20-тиот век, претставува привлечна тема за 
современите науни истражувања, пред се поради нејзината поинаква улога денес, 
кога таа може да се доживува и како музика како подражавање, која е 
инспирирана и се обидува да го долови дигиталниот шум на нашето актуелно 
секојдневие. Во духот на современото македонско музичко творештво, кое 
претставува дихотомно единство на традиционалното и прогресивното, каде 
фолклорниот цитат и  атоналноста се рамноправно застапени, и 
карактеристичниот творечки израз на проф. Др. Драгослав Ортаков се одликува со 
присуство на фолклорниот елемент, но преизмислен преку универзалниот 
музички јазик на современото музчко дело и композиторска техника. Покрај 
анализата на најраниот обид на македонската електроакустична композиција, 
 неговото значење, како и карактеристиката и изразните елементи на овој жанр во 
подоцнежните композиции и во македонското творештво воопшто, овој труд ќе се 
обиде да даде осврт и на естетичката мисла на Ортаков, музикологот, 
разгледувајќи го „Елеорп 76“ како вистинско дело на Ортаковата Ars Nova 
Macedonicа. 

 
д-р Владимир Талевски, Педагошки факултет „Св. Климент Охридски“- 
Скопје 
 
„Едукативната поставеност по музичко во градинките и во почетните 
одделенија“  
 
 Музичката едукација кај младата популација започнува во предучилишна 
возраст. Музичко воспитно-образовниот процес, е вклучен во сите развојни 
периоди почнувајќи од предучилишните установи, како и во основното 
образование како задолжителен предмет. Се карактеризира како плански, 
организиран процес, кој се реализира според нормативните програмски 
документи, Законот за основно образование, како и дидактичко-методските 
поставеност. Наспроти теоретската поставеност, главна алка е неговата практична 
реализација, чиј главен мост секако е воспитувачот/наставникот. Преку 
наставните програми, треба да бидат реализирани голем број цели и задачи 
(усвојување на знаења, стекнување на умеења и навики, психофизички развиток, 
социјализација...).  

Успешната реализација на предвидените програмските задачи по музичко, 
не зависи само од субјективните фактори, односно од стандардите кои се 
поставуваат пред воспитувачите/наставниците кои треба да ги реализираат 
(адекватни квалификации - соодветно образование; одредени лични 
карактеристики и сл). Главен постулат за реализација на наставата по музичко 
секако се музички способности на едукаторот. За реализација на поставените 
активности (наставни теми), а со тоа и реализација на соодветните цели и задачи, 
потребно е: 

1.Отпочнување на своето образование во високошколските институции 
(Педагошките факултети), да подлежи на приемн испит (музичко, ликовно, 
физичко, мајчин јазик...);  

2.Учениците да користат соодветни учебници и учебни помагала 
(конкретно од I до V одделение);  

3.Проблемот на статусот на музичкото образование. 
4.Задолжително средно образование?  
Квалитетот на музичкото образование зависи од задоволувањето на 

горенаведените стандарди и разрешување на постојните објективни проблеми, 
што се рефлектира во успeшното поврзување на теорртскиот и практичниот 
аспект на реализацијата на наставата. 
 
 
 
д-р Емилија Ристевска Стефановска, Педагошки факултет Битола 
 
„Наставните содржини и предметот музичка уметност - поттик за 
развивање национални чувства кај младите“ 
 
 Градењето на идентитет со помош на музика, претставува тема која се 
повеќе е присутна во текот на целиот животот на еден човекот и целокупниот 
образовен систем низ кој човекот како единка би требало да мине. Музиката 
односно музичката уметност е составен дел од од тој систем, - идентитет, човек, 
образование. Улогата на музиката во градењето на идентитет е неминовна како 
дел од секојдневието но и како дел од  образованието на идните генерации. Целта 
на овој труд е иницирање вметнување и ставање на содржини кои би обработувале 
наставни единици од областа на византиското црковно пеење и изворната 
народна музика во наставата во средните училишта во Република Македонија.  
 Етничките карактеристики на изворната музика, како и карактеристиките 
на византиското пеење би требало да бидат дел од наставните содржини во 
учебниците и наставата во средните училишта во Република Македонија. Истите 
во досегашните наставни програми се застапени минимално. Наставата по 
музичка уметност во Република Македонија има потреба од имплементирање на 
ваквите наставни содржини со што би се  овозможило полесно примање на 
изворната народна музика како и црковното византиско пеење како дел од 
музичката историја на македонскиот народ а со тоа и можност за развивање на 
национални чувства кај младите. 

проф. д-р Илија Велев, Институт за македонска литература при 
Универзитетот „Св. Кирил и Методиј“ - Скопје 

„Химнографското книжевно-музичко творештво за светите Кирил 
и Методиј“ 

 Во сочуваниот химнографски циклус за св. Кирил и Методиј спаѓаат 
разнообразни по структура култно-поетски и музички жанровски форми, што ги 
интегрираат книжевно-изразните и мелодиско-исполнителните творечки 
реализации создавани за да послужат во функција на богослужбите на деновите 
на нивното светителско празнување. Тие почнале да се составуваат откако 
официјално или спонтано словенските светители и првоучители биле уважени за 
светители, а за нивниот светителски спомен почнале да се оддржуваат црковни 
богослужби. Притоа историските сообразувања на процесите од 
кирилометодиевскиот период покажуваат дека тоа се случило во 
Светиклиментовата духовна и книжевна школа во Охрид кон крајот на IX и 
почетокот на X век, кога биле составени и првите текстолошки редакции на 
нивните химнографски состави од страна на најистакнатите Кирилометодиеви 
ученици и следбеници св. Климент Охридски и епископот Константин Презвитер, 
а со помала доза на веројатност евентуално и од св. Наум Охридски и св. Сава (или 
Лаврентиј). Имајќи го предвид предметот на нашето истражување, за ова пригода 
конкретно вршиме анализа и стручно толкување на химнографското наследство 
што досега е сочувано и идентификувано преку средновековните ракописни 
преписи. Станува збор за Словенската служба за св. Кирил веројатно составена од 
св. Климент Охридски (сочувано преку 20-тина преписи од XI до XVII век); двете 
Словенски служби за св. Методиј – едната составена од Константин Презвитер 
(сочувана во 2 преписи од XIII век) и втората откриена во поново време напишана 
од св. Климент Охридски (сочувана во 1 препис од крајот на XIII и почетокот на 
XIV век); Општата служба (или канон) за светите Кирил и Методиј (сочувана во 1 
препис од XIII век; циклусот Католички служби за св. Кирил и Методиј – од кои се 
издвојуваат хрватските пишувани на старословенски јазик и со глаголичко писмо, 
како и чешко-моравските и полските служби пишувани на римолатински јазик и 
со латинско писмо. Во текот на XIX век химнографскиот циклус за св. Кирил и 
Методиј се збогатил и со составување на 2 акатисти, составени и мелодиски 
устроени од руските химнописци Антониј Храповицки и Герман Вааламец коишто 
емигрирале во Србија и во Бугарија. Истражувањата се заокружуваат со 
проследувањето на химнографските состави за т.н. светителска група 
„Седмичисленици“, коишто богослужбено се прославува споменот и славата на св. 
Кирил и Методиј, заедно со нивните свети ученици: Горазд, Климент, Наум, 
Ангелариј и Сава (или Лаврентиј). 

 
д-р Јане Коџабашија, Универзитет „Евро – Балкан“, Скопје 
 
„Аралампие Шахпаски - последниот Смојмирски псалт“ 
 Со низата откриени ракописи од оставнината на Андон Шахпаски, 
историјата на македонската музика се збогати со дотогаш непознат претставник 
на црковното пеење од втората половина на XIX-от и почетокот на XX-от век и со 

нови сознанија за развојот на источното црковно пеење на територијата на 
Македонија. 
 Според сеќавањата на неговите потомци, Андон Шахпаски, поседувал богат 
библиотека од црковни книги и невматски ракописи, кои самиот ги пишувал. 
Подоцнежните истражувања покажаа, дека Шахпаски имал и своја школа за 
псалти и хор, кој во црквата Успение на Пресвета Богородица во родното село  
Смојмирово, Малешевско. Покрај помалиот брат Александар синовите 
 Аралампие  и  Јован, ученици на Андон Шахпаски и членови на неговиот хор 
биле и Ѓорѓи Мушкарски, Мијалко Шахпаски, Јован Xалески - Димо, Лазе 
Маркоски, Анде Аxиски, Петре Предарски, Спиро Xалески и некои други. 
Наследник на Андон како црковен пеач, раководител хорот и на школата за 
псалти бил Аралампие Шахпаски (1898-1993), кој во црквата Смојмировската 
црква пеел се до крајот на XX-от век, доживувајќи ја новата преродба на 
македонското црковно пеење. 
 
д-р Мирјана Павловска Шулајковска, ДМБУЦ „Илија Николовски – 
Луј“, Скопје 
 
„Камерниот хор „Херувими“ и неговата дејност во реафирмацијата на 
македонското црковно – музичко творештво од византиската 
традиција“ 
 
 Камерниот хор „Херувими“, чие формирање беше поттикнато од 
истражувањата од областа на Византиската музичка традиција на територијата на 
Македонија во периодот на Националналната преродба, развива концертна 
активност со изведба на творби од бројните ракописи и книги на црковно пеење 
од словенско – византиската традиција настанати на територијата на Македонија. 
Со дејноста и обработените творби, кои својата изведба ја доживуваат после 
повеќе од еден век од нивната традиционална употреба во секојдневната 
богослужба во храмовите на нашиве простори  остварува значен процес во 
реафирмацијата на македонското црковно – музичко творештво од византиската 
традиција. 
 
м-р Игор Гулевски, храм „Пресвета Богородица“ – Битола 
 
„Влашките псалти во Битола од XIX и XX век“ 
 
 Градот Битола претставува еден од центрите на византиската црковна 
музика во изминатите векови. Тоа се потврдува со низа пронајдени невматски 
ракописи уште од XVI век, па наваму. Покрај тоа што во Битола делувале и 
работеле црковно-музички дејци од македонска провениенција, со одредени 
истражувања се пронајдени и неколкумина псалти од битолскиот регион кои се од 
влашко потекло, и кои се значајни во развојот на црковното пеење во Битола. Во 
изминатиот период, за некои од нив е говорено, но во оваа прилика ќе се осврнеме 
на тројца псалти, од кои за двајца од нив до сега не се знаеше ништо - Симеон 
Чумандра и Диму ал Пипи. За овие псалти поседуваме многу скудни сознанија. 
Меѓу другото, се знае дака потекнуваат од битолското село Маловишта и во ова 

село ја добиле својата наобразба, така што тука го изучувале и византиското 
црковно пеење. Живееле во XIX век. Третиот псалт од оваа група е Георге Казана, 
кој покрај тоа што бил надарен псалт, бил и композитор на византиски црковни 
напеви, од кои дел од нив се пишувани за време на неговиот престој во Битола во 
почетокот на XX век. Овој композитор и псалт живеел од 1856 до 1938 година. За 
Георге Казана, многу има истражувано и пишувано професорот Јане Коџабашија, 
така што со ова излагање се надеваме дека сè она што е новооткриено ќе ги 
надогради истражувачките достигувања на повозрасните авторитети. 
 

Ventsislav Dimov,  Associate Professor, PhD, Sofia University "St. Kliment 
Ohridski", Bulgarian Academy of Sciences - Institute of Art Studies  
 
„Music, Media and Politics (on the radio-music in Bulgaria since the 
recent past)“ 
 
 The paper will look at two of the topics raised by the conference organizers: 
Cultural Policy and Music and Media and Music. This reading of phenomena and 
processes from the recent past (Bulgaria during the era of socialism: 1944-1989) will be 
made on the basis of archival documents, analysis of radio programs, review of 
specialized press and testimonies of persons involved in the processes. The study will 
focus on power-media-music relations as well as the ideological uses of media music. An 
attempt will be made to compare some phenomena and processes in the neighboring 
socialist countries: Bulgaria and Yugoslavia. 
 
м-р Елени Новаковска, НУ НУБ „Св. Климент Охридски“- Скопје 
 
„Џезот, културната политика и медиумите во Македонија (1945-
1970)“ 
 
 Трудот „ Џезот, културната политика и медиумите во Македонија “ ќе ја 
опфати појавата на џезот во Македонија, од 1945 до 1970 година. Во него  ќе се 
осврнеме на условите за развојот на џез музиката во Македонија, неговата 
застапеност во медиумите (печатени и електронски), како и културната политика 
во Македонија (а со тоа и во Југославија) кои придонеле за неговиот развој или 
стагнација. При тоа неизбежно ќе бидат прикажани индивидуите кои во овој 
период го носат новиот музички жанр во земјата. 
 
 
д-р Соња Здравкова Џепароска, Факултет за музичка уметност, Скопје   
 
„Културна политика проекција или конструкција?“ 
 
 Рефератот тендира да ги посави и да одговори на низа прашања поврзани 
со оваа сфера. Што е всушност културна политика? Кој ја гради и артикулира? 
Како се проектира конретно во сферата на изведувачките уметности? Колку 

директните чинители во уметничката продукција се консултирани/вклучени во 
создавањето на културните стратегии? И низа други прашања. 

Културната политика преку низа на инструменти иницира 
пројавување/манифестирање на одредена тенденција во уметноста. Во овој текст 
ќе биде направен обид да се нотираат главните развојни траси поврзани со 
сферата на музичко-сценските уметности. Македонскиот балет и опера кој 
егзистираше во состав на Македонскиот народен театар е единствената 
професионална институција која ги негува овие уметнички изрази во Македонија, 
поради што за еден истражувач е релативно еднoставно да ги детектира основните 
концепти и трендови присутни во одреден момент. Политичкиот систем врши 
рефлексија врз уметничката граѓа и таа ги апсорбира овие влијанија кои се 
пројавуваат на повеќе рамништа. Преку осврт врз стилската рамка, ќе се одреди 
доминацијата на одредена изведувачка техника, изведувачка поетика  поточно 
линковите помеѓу системот на управување (во овој случај претставен преку 
институциите кои ја менаџираат културата) и уметничкиот продукт.   

Пројавените модели ќе бидат компарирани со моменталните тенденции и 
аспекти. Поточно се бидат нотирани позитивните аспекти на одредени културни 
политики и констатираните недостатоци со цел да се обрне внимание при 
одредени понатамошни активности во овој домен. 
 
 
 
д-р Јулијана Папазова, ДМБУЦ „Илија Николовски-Луј“/ ФМУ- Скопје  
 
„Музиката на Мишел Гуревич како интеракција меѓу истокот и 
западот“  
  
 Темата посветена на музиката односно творештвото на Мишел Гуревич е 
дел од пообемен научен проект во процес на работа кој се реализира на Коменски 
Универзитетот во Братислава, а е посветен на алтернативната рок музика. Мишел 
Гуревич е дел од инди  (кратенка од независни дискографски куќи) музичката 
сцена, која според некои автори е доминантна област каде што се многу очигледни 
и важни дискусиите за музичката кредибилност, автентичност и индивидуализм. 
 Значењето на индивидуализмот во областа на инди музиката ќе се формира преку 
компаративна анализа на теоретските дискусии за темата и анализа на музиката 
на Гуревич низ нејзините албуми, песни и низ објавените критики и интервјуа. 
Една од клучните карактеристики на индивидуализмот на Гуревич е нејзиното 
чувство за не-припаѓање, таа започнува да твори музика на Запад во Канада, каде 
што е родена во семејство на руски емигранти, а доживува успех меѓу публиката и 
критичарите во Источна и во Централна Европа. 

Gergana Reyzhekova, Ph.D. student of Media Music, Department of Radio 
and Television, FJMC, Sofia University "St. Kliment Ohridski ", Sofia, 
Bulgaria 
 
"Reconstruction of the alternative rock scene in Bulgaria from nowhere: 
the unfinished triangle - the groups, the audience and the two managers" 
  
  
 Alternative rock scene in Bulgaria abruptly freed from its restrictions imposed 
after the fall of the communist regime in 1989. However, freedom brings with it 
responsibilities for new heights, that innovations are followed by redistribution of 
market and audience 90s of XX century. Methodically over the years, the scene has gone 
into decline due to the lack of a professional manager eye, connecting the sides of the 
triangle audience -media - groups. Thus, an unfinished triangle is built on the music 
scene, where audiences, bands and media do not meet and cross roads, which inevitably 
leads to shrinking and infantileness, not to growth and maturation of the music scene. 
Over time, the groups are depicted and massively imitate Western models, the audience 
loses interest, and the media almost completely turn their backs on the alternative 
scene. The disappearance of producers and managers is the result of several factors, 
such as the lack of export prospects abroad, the tight market in Bulgaria and others. 
To date, groups have become subordinate to the club's business strategies, which in turn 
impose a "value cover" as a type of cover that should be as close as possible to the 
original. 
 Several alternative waves on the music scene later managers are now nearly 
extinct with two exceptions. From now on, they are booming in their attempt to re-link 
audiences, groups and media on the move up again to the musical rise of the alternative 
scene in Bulgaria. 
 

Lozanka Peycheva Professor, DrSc, Bulgarian Academy of Sciences - 
Institute of ethnology and folklore studies with Ethnographic museum  

„Musical dynamics between folklore and popular: by examples from 
Bulgaria and Macedonia“ 

The paper will present research results on various aspects of the dynamics between folk 
and popular in the music of both countries. The text will focus on individual cases as 
well as related processes. Examples of the personal dimensions of such dynamics are 
specific figures of songwriters. Their songs have been popularized and transformed into 
a specific "New folklore". Such a process can also be presented as author's work on a 
folklore basis, as well as a folklorization. The phenomena in Bulgaria and Macedonia 
will be considered as related processes by searching for parallels, similarities, specifics 
and interactions. 

м-р Горанчо Ангелов, Музичка академија Универзитет „Гоце Делчев“ - 
Штип 

„Интервалите секунда и кварта во вокалната музика во Р. 
Македонија“  

Од досегашните студии кои ги опфаќаат македонские народни песни, во 
делот на мелодиската анализа (тонска низа, амбитус) вниманието е фокусирано на 
застапените тонови од кои е изградена мелодијата, и растојанието помеѓу 
најнискиот и највисокиот тон, појдовниот тон (inicijalis) и последниот тон (finalis). 
Во нашето истражување, овие воспоставени методи на анализа на фолклорните 
напеви ние ќе ги замениме со конкретно фокусирање на појдовниот интервал 
односно, првиот интервал со кој започнува песната. Преку избрани примери ќе 
укажеме на присуството на два значајни интервали кои се предме на интерес во 
нашето истражување а тоа се интервалите секунда и кварта. Честата застапеност 
на секундата и квартата како појдовни интервали беше предизвик да направиме 
анализа на повеќе песни од постарата и поновата музичка традиција преку кои ќе 
ја укажеме застапеноста на овие, според нас исклучителни интервали. Преку 
произнесените музички примери ќе дадеме конкретно поткрепување на нашата 
констатација и ќе ја нагласиме експлоатираността на секундата и квартата од 
страна на народните творци кои создале бројни напеви кои останале да се пејат и 
ден денес. 
 

м-р Александра Кузман, ЈНУ Институт за фолклор „Марко Цепенков“ - 
Скопје  

„Манињата на старите мајстори на чалгијата во споредба со некои 
современи маниња“ 

„Мане“ е специфична музичка појава во чалгиската песна или оро, што како како 
тема не е многу истражуванa. Тоа е делот во којшто се отстапува простор за 
импровизација на еден од инструменталистите, додека другите инструменти 
имаат улога да ја подржуваат импровизацијата со придружна мелодија. Во овој 
текст ќе се анализираат некои најосновни музички карактеристики на делот во 
којшто се импровозира, а притоа ќе се направи споредба помеѓу манињата на 
старите познати мајстори – чалгаџии и манињата коишто ги прават современите 
музичари кои се грижат за незаборавањето на чалгиската музичка традиција. За 
оваа анализа ќе послужат сопствени истражувања, потоа аудио музичките 
содржини од магнетофонските ленти што како богат архивски материјал се 
наоѓаат во архивата на ЈНУ Институт за фолклор „Марко Цепенков“ – Скопје, како 
и различните документарни емисии што се занимавале со чалгиската музичка 
традиција, а како музички видео содржини се достапни преку популарниот 
интернет сервис YouTube. 

м-р Филип Петковски, Докторски студент по култура и перформанс 
Универзитет во Калифорнија Лос Анџелес, Катедра за Светска 
Уметност и Култура/Танц 

„Придонесот на Трајко Попов и фолклорната група од с.Раштак во 
развитокот на македонската традиционална игра и 
етнокореологијата како наука“ 

 
 Овој труд ќе го разгледа творештвото на Трајко Попов и фолклорната група 
од с.Раштак низ историска и културолошка призма. Во триесетите години на 
минатиот век, фоллорната група од Раштак е првата која во Кралството на Срби, 
Хрвати и Словенци реализира интернационални турнеи каде што за прв пат се 
презентира македонската традиционална музика и игра. Поради овие и слични 
случувања, се појавува идеологијата за создавање на културно-уметнички друштва 
а подоцна и национален ансамбл на народни игри и песни. Поради својот рејтинг 
и успеси на интернационално ниво, етнокореолозите како сестрите Јанковиќ и 
Мод Кареплес за прв пат во етнокореолошката сфера (која напоредно се развива 
во ова време) ја споменуваат македонската традиционална игра. Подоцна, преку 
формирањето на ансамблот Танец во 1949, Емануел Чучков, првиот директор на 
Танец, за прв пат ја претставува државата со академски трудови во полето на 
етнокореологијата на  симпозиумот на Интернационалниот Совет за 
Традиционална Музика. Ако се земе во предвид политичко-културолошката 
состојба на Македонија во тоа време и простор, за прв пат се поставува прашањето 
на македонски идентитет преку танцовиот фолклор кој подоцна се развива како 
политичка пропаганда. 
 
 

м-р Беким Рамадани, Државен Универзитет , Тетово 
 
„Лоренц Антони, незгаслив пламен на албанската 
етномузиколошка традиција“ 
 
 Меѓу многуте творци чии дела се од големо значење за студиите по 
албанологија, особено оние од областа на етномузикологијата е и Лоренц Антони 
(1909, Скопје - 1991, Приштина), личност со извонредна заслуга, корифеј кого го 
носиме  незаборавно во нашето сеќавање. 
 Што повеќе ја проучуваме работата на Лоренц Антони дотолку повеќе 
сфаќаме дека таа е музичка палета во која се испреплетуваат различни прашања 
од комплексниот свет на музиката, при што се уверуваме дека овој човек со 
широка и длабинска култура, вистински интелектуалец, педагог, композитор, 
диригент, музиколог и неуморен етномузиколог, творел со изразита платонска 
љубов и истрајност во развојот на општата и вистинската музичка култура и нејзе 
својствената благородна и облагородена музичка традиција.  
 Мисијата на уметникот ја сфатил преку активното учество во изградбата и 
развојот на уметничката свест и естетичност градувајќи ја во развојот на 

културната реалност на времето, обидувајќи се впечатоците, искуствата и 
вредностите на минатото и на сегашноста  да ги вгради во своевидната ризница 
која инспиративно ќе биде од полза за иднината, сфатена како столб која творечки 
ќе инспирира плејада на творци. 
 Делото на Лоренц Антони е импозантно богатство, кое навидум е 
„сопственост“ на бројното негово семејство и пријатели. Но, творештвото веќе без 
исклучок го имаат како духовна инспирација бројните изведувачи, солисти, 
хорови, оркестри, диригенти и особено современите музички педагози, 
музиколози и етномузиколози, но без исклучок тука ги вбројуваме албанолозите, 
истражувачите на фолклорот и – сè на сè сета албанска етнокултура. Впрочем, 
чувството на сопственост и заедничките вредности се еден од клучните човекови 
квалитети, затоа за работата на овој уметник, со посебен акцент за 
етномузиколошката традиција, станува збор во овој труд со особена почит и 
професионална љубов, па така во текстот што следи правиме обид да ја разјасниме 
не само неговата позиција во времето во кое живеел, туку и да го вреднуваме 
силното влијание што го вградил авторот во извонредно богатиот мозаик на 
албанската музикологија во целина, а која и понатаму има потреба уште 
подлабински да се истражува и проучува. 

